
Seduta tat-2 ta' Lulju, 2007

Mandat Numru. 836/2007/1

FI-Atti tar-Rikors ghall-Hrug ta’ Mandat ta’ Inibizzjoni
Numru 836/07 fl-ismijiet:

DAZ Co. Limited
VS
BAY STREET HOLDINGS LIMITED
[I-Qorti:

Rat ir-Rikors imressagq fil-5 ta’ Gunju, 2007, li bih u ghar-
ragunijiet hemm imfissra, I-kumpannija rikorrenti talbet li |-
Qorti  zzomm  lill-kumpannija intimata milli  tkompli
tippermetti lil terz u ¢joe’ min qed jopera taht Il-isem ta’
“JoJo’s Accessories by Tal-Lira” fl-istess kumpless ta’ Bay
Street milli jkompli jopera bhala hanut li jbiegh il-“costume
jewellery” jew ibiegh il-“costume jewellery” mill-istess
kumpless;

Rat id-degriet taghha tal-5 ta’ Gunju, 2007, li bih ordnat in-
notifika lill-kumpannija intimata;

Rat it-Twegiba mressga mill-kumpannija intimata fit-8 ta’
Gunju, 2007, li biha u ghar-ragunijiet minnha mfissra,
lagghet ghat-talba tal-kumpannija rikorrenti billi galet Ii t-
talba hija guridikament improponibbli ghaliex m’hijiex talba
mahsuba biex I-intimata titwaqqgaf milli taghmel xi haga
hija stess, imma hija talba biex I|-intimata twaqgqgaf lil
haddiehor milli (jkompli) jaghmel xi haga. Minbarra dan,
ma jezistux l|-elementi tal-jedd prima facie u tal-htiega
mitluba mil-ligi biex jinhareg il-Mandat;

Rat id-degriet taghha tat-8 ta’ _Gunju, 2007, li bih appuntat
ir-rikors ghas-smigh tal-20 ta’ Gunju, 2007;

Semghet it-trattazzjoni tal-avukati tal-partijiet;
Rat I-atti kollha tar-Rikors;

Rat id-degriet taghha tal-20 ta’ Gunju, 2007, li bih halliet
ir-Rikors ghall-provvediment;

Ikkunsidrat:

llli tgis li I-kumpannija rikorrenti trid li jinhareg il-Mandat
biex thares it-twettiq min-naha tal-kumpannija intimata ta’
ftehim li sar bejniethom fis-16 ta’ Frar, 2006" (flimkien ma’
“‘Management Agreement” maghmul ukoll dak inhar), li bih
tal-ewwel inghatat koncessjoni li tuza u thaddem hanut fil-
kumpless kummercjali Baystreet, fSan Giljan, ghal Zmien
ta’ erbatax-il sena u nofs, b’sehh mill-1 ta’ Mejju, 2006;

Tqis li I-kumpannija rikorrenti kienet intrabtet li tmexxi
negozju biss ta’ costume jewellery u ac¢c¢essorji taghhom,
accessorji ghax-xaghar, hadar semi-prezzjuz u kristalli,
oggetti ghat-tizjin maghmulin minn hagar semi-prezzjuz
jew kristalli, accessorji ghat-tieg maghmlin minn hagar

! Dok “DAZ1”, fpagg. 40-5 tal-atti

semi-prezzjuz jew kristall, u hwejjeg ghall-ilbies,
maghduda hwejjeg ghat-tfal;

Tqgis li I-kumpannija rikorrenti tilminta li I-kumpannija
intimata nagset |i thares ir-rabta taghha |i ma thallix li
jinfetah hanut iehor fl-istess kumpless kummercjali li n-
negozju ewlieni tieghu jkun il-bejgh ta’ costume jewellery,
jekk mhux ftagsima tal-kumpless indikata fpjanta
mehmuza mal-ftehim?;

Tqis li tali Iment tal-kumpannija rikorrenti jikkonsisti fil-fatt
li fil-kumpless hemm stabiliment bl-isem ta’ “JoJo’s
Accessories” li I-kumpannija rikorrenti tishaq li n-negozju
ewlieni tieghu huwa dak li, bil-ftehim imsemmi, hija
nnifisha kellha tezercita fl-istess kumpless;

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti li titlob il-hrug tal-mandat?;

Tqis li bil-ligi, jentieg li r-rikorrent juri zewg hwejjed biex
ikun jisthoqqlu jikseb il-hrug ta’ Mandat bhal dak. L-ewwel
haga li jrid juri hi I-mandat huwa mehtieg biex jitharsu [-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqga t'ghajn (prima facie)
dawk il-jeddijiet. ll-htiega li jintwera li |-parti li titlob il-hrug
ta’ Mandat bhal dan ikollha prima facie |-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant®. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li I-procedura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha

% Klawsola 26 tal-ftehim, fpag. 44 tal-ati

% Art. 873(1) tal-Kap 12

* App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
LXXI1.ii.290)

waqt is-smigh tal-kawza dwar [-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi michuda;

Tqis li minn dan johrog li I-Mandat ta’ Inibizzjoni huwa
mezz procedurali eccezzjonali u mhux normali ta’
provediment legali®. Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnehha darba ghal dejjem u
b’mod irrimedjabbli. Dan ma jfissirx li |-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li I-fatt li talba ghall-
hrug ta’ Mandat bhal dak ma tintlagax ikun ifisser li I-jedd
pretiz ma jezistix. It-tiftix Ii trid taghmel il-Qorti huwa dak
jekk, bl-ghamil li minnu gieghed jibza' r-rikorrent, jistax
jintilef darba ghal dejjem jedd li I-istess rikorrent jidher li
ghandu fil-waqt li hareg it-talba ghall-hrug tal-Mandat;

Tqgis li I-kumpannija rikorrenti ma twaqqgfet bl-ebda mod
milli tkompli tmexxi n-negozju taghha skond il-ftehim Ii hija
ghandha mal-kumpannija intimata, imma tilminta minn
kompetizzjoni li tghid li geghdha ssirilha minn terz li dahal
fikqasam taghha ta’ kummerc¢ fl-istess ambjenti tal-
kumpless kummercjali gestit mill-intimata;

Tqis li, I-element tal-htiega tal-hrug tal-Mandat jimplika xi
haga izjed minn skomdu jew diffikulta’ ghall-parti li tkun
talbet il-hrug ta’ dak il-Mandat’. Il-pregudizzju li |-parti
rikorrenti tkun trid twaqqaf irid ikun wiehed li ma jkunx
hemm rimedju iehor ghalih jekk mhux bil-hrug tal-Mandat;

Tqis ukoll li I-Mandat ta’ Inibizzjoni ma jistax hlief
jirrigwarda obbligazzjoni “di non fare”, u ma jistax iservi
biex igieghel lill-kumpannija intimata biex izzomm il-
weghda li hija setghet intrabtet biha fil-ftehim mar-
rikorrenti. Dwar dan, hija tista’ ddur ghar-rimediji |I-ohrajn li

® Art. 875(3) tal-Kap 12

© Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

" Kumm 26.5.1995 fl-atti tal-Mandat fl-ismijiet Cassar Pulli¢ino noe vs Caruana Curran
noe (Kollez. Vol: LXXIX.iv.1387)

8 P.A. 23.4.1958 fil-kawza fl-ismijiet Zerafa vs Buhagiar (Kollez. Vol: XLI1.ii.983)

I-ligi taghtiha, fdak li ghandu x)jagsam ma’ nuqqgas ta’
twettiq ta’ obbligazzjoni;

Tqis ukoll li, normalment, Mandat ta’ Inibizzjoni ma
jinharigx fejn l-azzjoni jew I|-ghamil li jkun mahsub i
jinzamm, ikun fil-fatt twettaq diga’®. Minn dak li johrog mir-
rikors, jidher li l-attivita’ kummercjali li minnha tilminta I-
kumpannija rikorrenti kienet ilha mal-hames ¢imghat li
bdiet gabel ma tressaq ir-Rikors innifsu;

Ghalhekk, il-Qorti ssib i ma jezistux il-kundizzjonijiet
mistennija  mil-ligi ghall-hrug tal-Mandat mitlub, u
ghaldagstant:

Tichad it-talba tal-kumpannija rikorrenti ghall-hrug
talMandat, bl-ispejjez kontra taghha.

Moghti kameralment illum, 2 ta’ Lulju, 2007.

< Sentenza Finali >

® P.A. RCP 23.7.2001 fl-atti tar-Rikors fl-ismijiet James Pearsall et vs Maurice Zarb
Adami noe et

